
Strategi plan  

Utfordring Stad/ 
situasjon 

Årsaksforkl. 
forel/bhg 

Ønska 
åtferd 

Relasjons-bygging Proakt. strategiar Ros, merksmd, 
oppmuntring, coaching 

Ein del barn med 
uttalevanskar. 
 
Nokon barn vi er usikker 
på om har vanskar med 
objektbenevning. 
 
Nokon av barna er delvis 
verbalt passive. 
 
 

Heile dagen. Kanskje personalet 
ikkje jobbar riktig 
med språk, eller for 
lite pålogga 
språkarbeid 
gjennom dagen. 
 
Individuelle 
forskjellar hos 
barna.   

Riktig uttale. 
 
God objektnevning. 
 
Verbalt aktiv. 

Sjå alle barna, helse på 
dei med namn og 
augekontakt. 
 
Invitere barna inn i 
språkutviklande 
samtalar.  
 
 

Høgtlesing i mindre 
grupper. 
 
Bruk av fokusord (t.d. 
mat, klede, ord som er 
relevant for årstid). 
 
Sette namn på det vi 
gjer, og på ting vi 
omgjev oss med. 

Støtte og oppmuntre 
barna i verbal 
kommunikasjon med 
barn og vaksne. 

Språkutviklande samtalar 

 Den vaksne tar initiativ og inviterer barnet til samtale. Still spørsmål, og helst opne spørsmål (må svare anna enn ja eller nei). Opne spørsmål 

inviterer barna inn i samtalar der dei kan bidra med tankar, følelsar og meiningar.  

 Hjelp barnet med å beskrive følelsar og tankar. Anerkjenn barnet med augekontakt, engasjement og eit inviterande kroppsspråk. 

 Ytringane til barnet skal ha ein stor plass i samtalen, rett merksemda mot det barnet formidlar, enten det er verbalt eller med kroppsspråk 

 Gjenta det barnet seier med riktig uttale, ikkje korriger feil i barnets uttale. Uttrykker barnet enkeltord, gjentar du den heile setninga som barnet 

forsøkte å formidle (t.d. eit barn seier «Ola lese», den vaksne svarer «Har du lyst å lese Ola? Kva skal vi lese då?»). 

 Ver bevisst på å setje ord på det du gjer på saman med barn, uansett om det er dei yngste barna (t.d. «Så tek vi på den eine votten» «Der kjem den 

andre handa inn i votten»). Slik kan barna knytte språk til handling og objekt. 

 Sett namn på ting i  kvardagen. Ver aktiv i å setje namn på det som skjer rundt matbordet (t.d. bestikk, servise, matvarer, ting vi gjer), samtal med 

barna (t.d. om kva dei har gjort på heime, eller kva dei skal leike når vi er ferdig å ete). Når vi går tur, samtal om ver, vegen eller omgjevnader (t.d. 

stubbe, sopp, sommarfugl). Gjenta nye ord fleire gonger, og bruk dei i ulike samanhengar slik at barna kan verte kjende med dei. 

 Få dei verbalt passive barna meir aktive i samtalar ved å støtte dei, og stille spørsmål for å trekkje dei inn i samtalen.  

Høgtlesing 

 Les helst i mindre grupper med barn. Prøv å skape ei roleg atmosfære rundt lesestunda. 

 Førebu gjerne barna litt ved å fortelje litt om boka, dette kan vekke barnas nysgjerrigheit. La barna få stille spørsmål om kvifor ting skjer, kva dei trur 

kjem til å skje eller kva dei trur ord og uttrykk tyder.  

 Les same boka på nytt fleire gonger, la barna komme til ordet. Smak på nye spennande ord saman med barna, sett orda i kontekst. La bøkene bli 

utgangspunkt for språkstimulerande samtalar. La barna gjenfortelle innhaldet i boka, gjerne med vaksenstøtte, bruk av bilete eller konkretar. 

 Ta bilete frå bøker vi har lest, heng på veggen.  

 La bøker som er nytta til høgtlesing vere tilgjengeleg for barna, sånn at dei kan ta dei fram, sjå i dei og «lese» dei aleine eller med andre barn eller 

vaksne. 

Språk i barnas leik 

 Personalet må gå inn i barnas leik for å coatche dei som treng hjelp med å vere verbalt aktiv i leiken. Start med å lytte til monologer eller dialoger i 

leiken utan å forstyrre, lytt til korleis barna snakkar og gli inn i leiken ved å gjere som barnet til å begynne med. Deretter kan du beskrive det du ser 

foregår i leiken, anten reint fysisk eller samhandling barna imellom.  

 Om barnet er verbalt passiv, eller forsøker å inngå dialog med andre barn i leik, men opplever å bli oversett/overhøyrd i leiken, kan den vaksne tolke 

barnets intensjon og setje ord på det. Støtt barnet når det kjem med ytringar, forsterk det barnet seier ved å gjenta og legg til ord om det trengs for 

at bodskapen skal bli forståeleg. Ver heile tida i kommunikasjon med barnet, det er viktig å la barnet stadfeste at det den vaksne bidreg med faktisk 

stemmer.  

 Den vaksne må vere aktiv og støttande i startfasen på rolleleik, og sørge for at det ikkje er det same barnet som heile tida ender opp med passive 

roller, og slik ikkje får brukt språket sitt. Når ein ny rolleleik oppstår (t.d. sjukehus) kan den vaksne starte med at alle barna får fortelje om eigne 

erfaringar omkring leiken, sånn at alle barna får kjennskap til produkt og reiskapar (t.d. sprøyte, stetoskop, medisin) og korleis det er vanleg å snakke 

saman i denne leiken (t.d. lege-pasient samtale, ord som er vanleg å bruke; sjuk, vondt, resept). Utvikle gjerne leiken vidare ved vidare ved å lese 

bøker om temaet, sjå på bilete, sjå film og nytt konkreter. Pass på at barna får sjansen til å prøve seg i ulike rollar, og at dei kan få støtte når dei 

prøver seg. 

 Regelleikar (t.d. bjørnen sover, alle mine barn kom hjem eller bro, bro brille) kan fungere språkstimulerande utan at barna treng å bruke mykje 

språk. Introduser ulike regelleikar, og inviter mange barn til å delta.  

Leik med lydar, rim og rytme 

 For å auke barnet sin språklege medvit må ein møte barnet der det er. Her er kan ein til dømes støtte seg til progresjonsstigen. Barnet må meistre 

eit trinn for å kunne gå vidare til neste. Progresjonsstigen til gradvis språkleg medvit: 1. Lytteleiker som til dømes trening på lyttemerksemd eller å 

klare å skilje ulike lydar(instrument). 2. Rim – også med tulleord. 3.Dele ord i stavelsar og trekke stavelsar saman til ord. 4.Leik med språklydar. 

 Leik med lydar, rim og rytme kan forgå i rutinesituasjonar eller i grupper. Det aller viktigaste arbeidet ein kan gjere er å ha kunnskap om korleis ein 

kan auke språkleg medvit, aktivitetar ein kan nytte og sjå moglegheiter til å ta kunnskapen i bruk. 

Ord og omgrep 

 Barna tileignar seg språket gradvis. For å gje barna innhald i orda dei lærer er det lurt å visualisere nye ord ved hjelp av gjenstander, bilete, stemme, 

mimikk, teikn eller kroppsspråk. Introduksjon av nye ord må inngå i ein naturleg del av barnas kvardag, dei lærer ved å oppleve saman med andre 

ulike situasjonar i kvardagen. Førstehandserfaringar gjer det enklare å forstå ord, hugse dei og ta dei i bruk. 

 Plukk opp ord frå gjenstander/handlingar eller leik som opptar barnet der og då. Konkretiser ord frå ei bok, ein song, ein tur eller ting barnet omgjer 

seg med (t.d. ulik mat, klede). Bruk orda hyppig i naturlege samanhengar. Bruk orda i setningar og i spørsmål, så barnet lærer å setje ordet i 

samanheng.  

 


